
GOUVÈNÈ CUOMO ANONSE LANSMAN YON PWOGRAM SIBVANSYON KLIMA 

AGRIKILTI REZISTAN $1.4 MILYON  
 

Finansman Pwojè Pwogram Pilòt ki redwi enpak anviwonman sou aktivite ki gen 
rapò avèk agrikilti epi ranfòse rezistans fèm nan Eta New York yo  

 
 
Gouvènè Andrew M. Cuomo jodia te anonse lansman yon nouvo sibvansyon pwogram 
pilòt $1.4 milyon Klima Agrikilti Rezistan ki te kreye pou sipòte pwojè yo kap redwi 
enpak anviwonman sou aktivite ki gen rapò avèk agrikilti epi ogmante rezistans fèm yo 
toupatou nan Eta New York devan klima kap chanje.   
 
“Eta New York se yon lidè ak yon modèl nasyonal lè li kesyon pou fè fas avèk efè nan 
chanjman klima e finansman sa ap plis ranfòse pozisyon sa,” Gouvènè Cuomo te 
deklare. “Premye pwogram sibvansyon sa ki adrese bezwen pou redwi emisyon gaz 
greenhouse nan fèm yo, pandan egalman lap amelyore kapasite fèm sa yo pou rekipere 
apre evènman move tan ki te vini yon reyalite ki rive twò souvan.” 
 
Nan kad Ajanda opòtiite 2015 Gouvènè a, yo te mete finansman disponib pou pwojè 
agrikòl yo ki devlope ak enplemante pi bon pratik jesyon pou redwi emisyon gaz  
greenhouse ak sekestrasyon kabòn.  Anplis, finansman disponib pou pwojè yo kap ede 
pwodiktè agrikòl yo prepare pou ak pi byen jere enpak nan chanjman klima tankou 
ogmantasyon evènman gwo tanpèt lapli ak peryòd sechrès.    
 
Lansman pwogram sa te fèt apre anons  Gouvènè Cuomo te fè yè, Vis Prezidan Al 
Gore te rejwenn li, pou devwale kat gwo aksyon pou konbat chanjman klima epi redwi 
emisyon gaz greenhouse nan Eta New York. Inisyativ alavangad sa yo nan peyi a sou 
anviwonman ak enèji pwòp ap ede kay, biznis New York yo envesti nan enèji pwòp, 
kondwi kwasans ekonomik nan eta, ak pwoteje anviwonman an.  
 
Yo te anonse plizyè lòt nouvo inisyativ ki santre sou klima pandan semèn Klima Eta 
New York la kap fèt nan dat 22-29 septanm. Sa yo gen ladan $175 milyon pou senk 
pwojè enèji a gran echèl pou ogmante jenerasyon elektrisite apati sous enèji renouvlab 
yo, yon pwojè $35 milyon pou fè bòdmè Roberto Clemente State Park Harlem River vini 
pi vè ak pi rezistan pou tanpèt, ak yon konpetisyon enèji $3 milyon pou kolèj ak inivèsite 
yo nan Eta New York. 

Komisyonè Agrikilti Eta Richard A. Ball te deklare, “Kòm yon agrikiltè, mwen 
konprann defi ki genyen lè li kesyon pou klima nou an kap chanje epi pafwa kondisyon 
meteyo ekstrèm. Pwogram sibvansyon sa ap non sèlman ede agrikiltè yo nan eta pou pi 
byen fè fas avèk inondasyon grav istorik ak sechrès yo ke nou te anrejistre, men tou fè 
tout sa nou kapab pou asire ke nou se bon gadyen anviwonman an.” 
 
Prezidan Komite Tè Eta New York ak Konsèvasyon Dlo Dale Stein te deklare, 
“Komite Konsèvasyon Tè ak Dlo fyè pou l travay avèk patnè nou yo, enkli Depatman 
Agrikilti ak Mache, Cornell University, Distri Konsèvasyon Dlo ak Tè, e pi enpòtan ankò 
pou agrikiltè yo devlope pwen fò ankadreman jesyon anviwonman agrikòl nou an pou 
amelyore rezistans epi redwi emisyon sou fèm yo nan Eta New York.” 
 
Distri Konsèvasyon Dlo ak Tè Konte a ap aplike pou sibvansyon konpetitif nan non 
agrikiltè yo.  Yo dwe soumèt aplikasyon yo pou youn nan kategori pwojè ki ananprè yo: 
kouvèti stokaj dechè agrikilti ak sistèm flanbe; rivyè fèm, mòn inondab, ak sistèm jesyon 
dlo nan mòn; ak sistèm sante sòl la.  Finansman pou pwogram sibvansyon Klima 
Agrikilti Rezistan vini nan Fon Pwoteksyon Anviwonman 2015-2016 Eta New York e 
Depatman Agrikilti ak Mache Eta New York ap jere l. 
 
Aplikan yo dwe soumèt pwopozisyon yo pou pwogram Klima Agrikilti Rezistan atravè 
sistèm sibvansyon Gateway yo nan https://www.grantsgateway.ny.gov a 4:30 p.m., 14 
desanm 2015.  

